
«ՀՀ կառավարության 2014 թվականի փետրվարի 13-ի «Ներքին աուդիտորի որակավորման կարգը և հանրային հատվածում ներքին աուդիտ իրականացնելու համար կազմակերպություններին ներկայացվող հիմնական պահանջները հաստատելու մասին» N 176-Ն որոշման մեջ փոփոխություններ կատարելու մասին» 
ՀՀ կառավարության որոշման նախագծի վերաբերյալ  

	1.
	Անհրաժեշտությունը

	
	Նախագծի ընդունումը պայմանավորված է ներքին աուդիտորների որակավորման գործընթացը կարգավորելու անհրաժեշտությամբ:

	2.
	Ընթացիկ իրավիճակը և խնդիրները

	
	ՀՀ կառավարության 13.02.2014թ. «Ներքին աուդիտորի որակավորման կարգը և հանրային հատվածում ներքին աուդիտ իրականացնելու համար կազմակերպություններին ներկայացվող հիմնական պահանջները հաստատելու մասին» N 176-Ն որոշման համաձայն` ներքին աուդիտորի որակավորում ստանալու համար անհրաժեշտ է հանձնել քննություններ` 2 փուլով: Հաշվի առնելով, որ քննության 2-րդ փուլում պահանջվում է ստուգել ՀՀ-ում կիրառվող ներքին աուդիտի էլեկտրոնային տեղեկատվական համակարգի (այսուհետ` համակարգ) իմացությունը, իսկ նշված համակարգն ստեղծված է, օգտագործվում է և հասանելի է միայն հանրային հատվածի կազմակերպություններում` գործնականում ներքին աուդիտի համակարգում աշխատանքային փորձ չունեցող անձն, ըստ էության, չի կարող տիրապետել նշված համակարգին: Ուստի, կարծում ենք համակարգի իմացությունը նախապես ստուգելը նպատակահարմար չէ` հաշվի առնելով նաև այն հանգամանքը, որ համակարգչային բազային գիտելիքների առկայության պարագայում աշխատանքային կարճատև գործունեության ընթացքում լիովին հնարավոր է տիրապետել համակարգին: 
Միևնույն ժամանակ, ներքին աուդիտի համակարգը ներդրվել է 2012 թվականից և դեռևս գտնվում է կայացման փուլում, իսկ աշխատաշուկայում համապատասխան մասնագիտական ռեսուրսները դեռևս ամբողջությամբ ձևավորված չեն: Այս պարագայում խնդիր է առաջանում նաև համապատասխան հաստիքների համալրման մասով: 

	3.
	Տվյալ բնագավառում իրականացվող քաղաքականությունը

	
	Տվյալ բնագավառում իրականացվող քաղաքականության փոփոխություն չի նախատեսվում:

	4.
	Կարգավորման նպատակը և բնույթը

	
	Կարգավորման նպատակը ներքին աուդիտորների որակավորման գործընթացի արդյունավետության բարձրացման ապահովումն է:

	5.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է ՀՀ ֆինանսների նախարարության աշխատակազմի պետական ներքին ֆինանսական հսկողության և պետական գնումների մեթոդաբանության վարչության կողմից:

	6.
	Ակնկալվող արդյունքը

	
	Նախագծի ընդունման դեպքում ակնկալվում է պարզեցնել որակավորման կազմակերպման գործընթացը, ամրագրել թեստավորման արդյունքների ավտոմատ հրապարակման գործող պրակտիկան և ապահովել որակավորման գործընթացին հնարավոր մասնակիցների քանակի ավելացում: 

	7.
	Այլ տեղեկություններ (եթե այդպիսիք առկա են)



Տ Ե Ղ Ե Կ Ա Ն Ք  
«ՀՀ կառավարության 2014 թվականի փետրվարի 13-ի N 176-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ

